
TALABALARDA IJTIMOIY
FAOLLIK KO’'NIKMALARINI
SHAKLLANTIRISHNING
PSIXOLOGIK OMILLARI

Baxriyeva Nargiza Axmadovna
Buxoro davlat pedagogika instituti Psixologiya kafedrasi dotsenti
nabaxriyeva@gmail.com

Annotatsiya: ljtimoiy faollik shaxsning ijtimoiy muhitga faol ijobiy ta’sir o‘tkazishga bo‘lgan ichki ehtiyoji va tayyorgarligi
sifatida garaladi. Subyektning shaxsiy manfaatlaridan tashqari, umumiy manfaatlarni anglab etishi, inson o‘zini passiv
obyekt emas, balki oz hayoti va jamiyatdagi jarayonlarni boshqara oladigan faol subyekt sifatida gabul qilishi ijtimoiy
faollikning mazmunini tashkil etadi. Ushbu maqolada talabalarda ijtimoiy faollikni rivojlantirish imkonini yaratuvchi deter-
minantlar hagida ilmiy tahlil keltirilgan.

ijtimoiy faollik, determinant, individual-psixologik determinant, nazorat lokusi, ijtimoiy kompetentlik.

Abstract: Social activity is considered an individual’'s internal need and readiness to exert an active positive influence on
the social environment. The essence of social activity consists in the subject’'s awareness of not only personal but also
common interests, as well as in an individual’s perception of themselves not as a passive object but as an active subject
capable of managing their own life and processes occurring in society. This article presents a scientific analysis of the
determinants that contribute to the development of social activity among students.

social activity, determinant, individual psychological determinant, locus of control, social competence.
AHHOoTaums: ColmnanbHas akTMBHOCTb PacCMaTPMBAETCS Kak BHYTPEHHSISI NOTPEBHOCTb U FOTOBHOCTb JIMYHOCTU OKa3bl-
BaTb aKTMBHOE MONOXUTENbHOE BO3AENCTBME Ha coumanbHyto cpeny. CoaepkaHve coumarnbHOM akTMBHOCTU 3aKroya-
€TCS B 0CO3HaHUW CYGHbEKTOM HE TOJSbKO MINYHBIX, HO U OBLLECTBEHHBIX MHTEPECOB, @ TaKKe B BOCMPUSTAN YEIOBEKOM
camoro cebsi He kak MacCUBHOTO 06GbeKTa, a Kak akTUBHOMO CyGbekTa, CNOCOBHOrO ynpaBnsiTe COGCTBEHHOW KMU3HbIO 1
rpoLeccamMmu, npoucxoasilimmu B obliectse. B gaHHON cTaTbe NMpeacTaBneH HayuYHbI aHanu3 OeTEPMUHAHT, crocob-
CTBYIOLLMX Pa3BUTUIO COLIMANbHOM akTUBHOCTU CTYOEHTOB.

counanbHada akTMBHOCTb, AeTepMUHAHTa, MHOAUBUAYalbHO-NCUXOoornyeckaa aetepMmnHaHTa, JIokyc
KOHTpONA, counanbHaa KOMNETEHTHOCTb.

Bugungi kunda ijtimoiy faollik muammosi turli gumanitar fanlar vakillarining e’tiborini tortmoqda. Bunga
yangi ehtiyojlar, xulg-atvor xususiyatlari, stereotiplar, tasavvurlar va g‘oyalarni shakllantirayotgan axborot
makonining paydo bo'lishi, axborotlarning tez tarqalishi va murakkablashuvi hamda ijtimoiy-igtisodiy moslashuv
masalalarining dolzarblashuvi sabab bo‘lmogda. Shu bilan birga, shaxs faolligini rivojlantirish masalalarini
chuqurroqg o‘rganish zarurati yuzaga kelmoqgda.

Talabalarda ijtimoiy faollikni rivojlantirish zamonaviy ta’lim tizimi va jamiyat taraqqiyotining muhim yo‘na-
lishlaridan biridir. Talabalarning ijtimoiy faolligi nafagat o‘quv mashg‘ulotlarida, balki jamiyat, ta’lim muassasasi
va tengdoshlari hayotidagi muhim jarayonlarda mas’uliyat hamda tashabbuskorlik bilan ishtirok etishida ham
namoyon bo‘ladi.

Talabalik davrida shaxs 0‘z-0‘zini anglash, oz imkoniyatlarini baholash va ijtimoiy rollarini aniglashti-
rish jarayonlarini boshdan kechiradi. O‘z-0'zini namoyon etish orqali talaba ichki bilim va salohiyatini yuzaga
chiqarishga, turli tadbirlar, seminarlar va ijtimoiy loyihalarda ishtirok etish orqali esa ijtimoiy faolligini namoyon
gilishga intiladi.

Talabalarning ijtimoiy faolligi ko‘nikmalari shaxsning shaxsiy manfaatlaridan tashgari umumiy manfaatlarni
anglab etishi, o‘zini passiv obyekt emas, balki o'z hayoti va jamiyatdagi jarayonlarga ta’sir ko‘rsata oladigan
faol subyekt sifatida gabul qilishi hamda jamiyatda sodir bo‘layotgan vogea-hodisalarga munosabat bildirishida
namoyon bo‘ladi. Mazkur tushuncha bo‘yicha tadqgiqotchilar tomonidan turli ilmiy fikr va mulohazalar bildirilgan.

Jumladan, N.B.Yuldashevaning fikricha, “ljtimoiy faollik jamiyat siyosiy hayotida milliy manfaatlarni amalga
oshirishga, ma’lum bir guruh, qatlam va milliy birlashmalar o‘rtasida umuminsoniy maqgsad va garashlar shakl-
lanishiga xizmat qilib, ma’lum bir magsad, qadriyat va me’yorlar asosida shaxsning ijtimoiy madaniy saviyasini
shakllantiradi” [6- 95501,

A.A Kratko ijtimoiy faollikni shaxsning tizimli ijtimoiy sifati sifatida izohlaydi. Uning fikricha, ushbu sifat
shaxsning mazmundorligi va jamiyat bilan alogalarining to‘lagonliligida ifodalanadi hamda amalga oshadi ™.

S.L.Komarova esa ijtimoiy faollikni tizimli ta’lim sifatida talqgin qilib, uni jamiyatda munosib yashash va
jamiyat taraqqiyotida ishtirok etish uchun mavjud potensial imkoniyatlarni o‘zlashtirish intensivligining namoyon
bo'lishi bilan tavsiflaydi®.

A.V.Mudrikning garashlariga ko‘ra, shaxsning ijtimoiy faolligi uning jamiyatda o‘zini to'liq va samarali
namoyon etishiga, jamiyat bilan o‘zaro alogada bo‘lishiga imkon beradigan bilim, ko'nikma va shaxsiy malakalar
tizimining shakllanishida namoyon bo‘ladi .

Keltirilgan ilmiy gqarashlar ijtimoiy faollikning ko'p girrali xususiyatga ega ekanini ko‘rsatadi. Mazkur
yondashuvlarni umumlashtirgan holda, shaxsning ijtimoiy faolligini jamiyat manfaatlarini anglash, ijtimoiy
munosabatlarda faol ishtirok etish va jamiyat taraqqiyotiga hissa qo‘shish imkoniyatlarini amalga oshirish bilan
bog'liq sifatlar majmui sifatida talqgin qgilish mumkin.

litimoiy faollikni tushuntirishda motivatsion-ehtiyojlar sohasi ham muhim ofrin tutadi. D. Makklellandning
ehtiyojlar nazariyasida muvaffaqiyatga erishish, boshqalarga ta’sir ko‘rsatish va daxldorlikka bo‘lgan ehtiyojlar
ajratib ko‘rsatiladi. Ushbu yondashuv talabalarning ijtimoiy faolligini tahlil gilishda ularning muvaffagiyatga inti-
lishi, guruhga mansublik hissi va tashabbus ko‘rsatishga tayyorligini tushunishga yordam beradi.

Shuningdek, shaxsning o‘zini anglash, o‘z faoliyatini tahlil qilish va natijalariga baho berish qobiliyati ijti-
moiy faollik bilan bog‘lig muhim psixologik jihatlardan biridir. Talabaning o‘z imkoniyatlarini anglashi, xatolarini
rivojlanish imkoniyati sifatida qabul qilishi va oz faoliyatini takomillashtirishga intilishi uning ijtimoiy hamda
kasbiy rivojlanishi uchun ahamiyatli hisoblanadi.

Tahlil gilingan garashlar ijtimoiy faollikni fagat tashqi xatti-harakatlar bilan cheklab bo‘lmasligini ko‘rsatadi.
Uni shakllantirishda ichki motivlar, bilim va dunyoqarash, qadriyatlar, emotsional holat, o‘ziga ishonch, reflek-
siya va ijtimoiy muhitning o‘zaro ta’sirini hisobga olish lozim.

Insonning ijtimoiy rivojlanishi va jamiyatning ijtimoiy-igtisodiy taraqqiyoti insonlarning ijtimoiy mohiyatini
shakllantiradigan o‘zaro bog'liq jarayonlardir. Insonning mehnat, ijtimoiy muhit va o‘z-o‘zini tarbiyalash bilan
o‘zaro alogada rivojlanadigan faol mavjudot ekanligi haqgidagi fundamental g‘oyalar talabalarda ijtimoiy faollik
ko‘nikmalarini rivojlantirish muammosining muhim metodologik asosini tashkil etadi.

Tahlil jarayonida motivatsion-ehtiyojlar sohasi, kognitiv omillar, qadriyatlar tizimi, o‘z-o‘zini anglash va
refleksiya, emotsional xususiyatlar, nazorat lokusi, ijtimoiy kompetentlik, shaxsiy samaradorlik, kasbiy motivat-
siya hamda ijtimoiy muhit va pedagogik sharoitlar asosiy tahlil birliklari sifatida qaraladi.

Nazariy materiallar tahlili talabalarda ijtimoiy faollikni shakllantirish ko‘p omilli jarayon ekanini ko‘rsatadi.
litimoiy faollik talabaning faqat tashqi xatti-harakatlari bilan emas, balki uning ichki ehtiyojlari, motivlari, gadri-
yatlari, o‘ziga bo‘lgan munosabati, hissiy bargarorligi va ijtimoiy muhit bilan o‘zaro alogasi orqgali ham tavsifla-
nadi.

Talabalarda ijtimoiy faollikni rivojlantirishga ta’sir ko‘rsatuvchi psixologik omillarni quyidagi guruhlarga
ajratish mumkin.

m Psixologik omillar Ularning mazmuni

1 Motivatsion-ehtiyojlar sohasi Talabaning muvaffagiyatga erishish va jamiyat tomonidan e’tirof etilish istagi
2 Kognitiv omillar Bilim, dunyoqarash, ijtimoiy intellekt va tanqidiy fikrlashning rivojlanganligi

3  Qadriyatlar tizimi ljitimoiy gadriyatlar, axlogiy me’yorlar va jamiyat manfaatlarini anglash

4  0O‘z-o‘zini anglash va refleksiya  O‘z imkoniyatlari, qobiliyatlari va faoliyati natijalarini tahlil gilish

5 Emotsional omillar O'zini hurmat qilish, o‘ziga ishonch va hissiy barqarorlik

6  Nazorat lokusi O'z hayotidagi vogealar va natijalarga ta’sir ko‘rsata olishiga ishonish

Boshqalar bilan samarali munosabat o‘rnatish va ijtimoiy vaziyatlarni

7  ljtimoiy kompetentlik tushunish qobiliyati

8  Shaxsiy samaradorlik O‘z imkoniyatlari va qobiliyatlaridan magsadli foydalanish

9  Kasbiy motivatsiya Tanlangan kasbga ijobiy munosabat va etuk mutaxassis bo‘lishga intilish

10 ljtimoiy muhit va pedagogik Sog‘lom psixologik muhit, tashabbuslarni qo‘llab-quvvatlash va qulay ta’lim
sharoitlar sharoitlari

Talabaning motivatsion-ehtiyojlar sohasi uning ijtimoiy faolligini yuzaga chiqaruvchi muhim omillardan biri
hisoblanadi. Talabaning jamiyat tomonidan e'’tirof etilishga intilishi o‘gishdagi natijalarini yaxshilash, omma-
viy-madaniy va ma’rifiy tadbirlarda ishtirok etish, respublika va xalqaro migyosdagi tanlovlar, olimpiadalar
hamda festivallarda o'z imkoniyatlarini sinab ko‘rishida namoyon bo‘lishi mumkin.

D. Makklellandning ehtiyojlar nazariyasiga ko‘ra, muvaffagiyatga erishish, boshqgalarga ta’sir ko‘rsatish va
daxldorlikka bo‘lgan ehtiyojlar shaxs faoliyatining motivatsion asoslarini tashkil etadi. Ushbu nuqtayi nazardan,
muvaffagiyatga intiluvchi talaba o‘zining kuchli jihatlarini rivojlantirishga va belgilangan magsadlarga erishishga
harakat giladi.

Aksincha, muvaffagiyatsizlikdan gochish istagi ustun bo‘lgan talaba o‘zining kuchsiz tomonlarini namoyon
etmaslikka intilishi mumkin. Bunday holat yangi faoliyat turlarida ishtirok etish va tashabbus ko‘rsatishni chek-
lashi ehtimoli mavjud. Shu sababili ta’lim jarayonida talabaning faqat natijasini emas, balki harakatini, tashab-
busini va rivojlanishga intilishini ham go‘llab-quvvatlash muhimdir.

Kognitiv omillar talabaning o'z xatti-harakatlari va xulg-atvorini ijtimoiy ahamiyat nugtayi nazaridan tahlil
gilish gobiliyatini gamrab oladi. Bunda bilim va dunyogarash darajasi, ijtimoiy intellekt hamda tevarak-atrofdagi
vogelikni tanqidiy baholash qobiliyati muhim ahamiyatga ega.

litimoiy munosabatlarda talaba boshqa insonlarning holati va nuqtayi nazarini anglash, vaziyatga mos
baho berish hamda tegishli garor gabul qilishga ehtiyoj sezadi. Shu jihatdan, ijtimoiy intellekt va refleksiya
shaxslararo munosabatlarni tashkil etish, guruh faoliyatida ishtirok etish va kelajakdagi kasbiy faoliyatga tayyor-
lanishda muhim ofrin tutadi.

O‘z-0‘zini anglash va introspeksiya talabaning o'z imkoniyatlarini aniglashiga, faoliyatidagi kamchiliklarni
tahlil qilishiga va rivojlanish yo‘nalishlarini belgilashiga yordam beradi. Talaba o'z xatolarini faqat salbiy natija
sifatida emas, balki kelgusidagi faoliyatini takomillashtirish imkoniyati sifatida qabul qilsa, o'z salohiyatini
ro‘yobga chigarish uchun ko‘prog imkoniyatga ega bo‘lishi mumkin.

Talabalarda ijtimoiy faollikni rivojlantirishda ijtimoiy gadriyatlar, axlogiy me’yorlar va jamiyat manfaatla-
rini anglash ham muhimdir. Faol fugarolik pozitsiyasiga ega shaxs ijtimoiy muammolarga befarq bo‘lmaslikka,
mavjud vaziyatni yaxshilashga intilishga va jamiyat hayotida mas’uliyat bilan ishtirok etishga moyil bo‘ladi.

Talabalarda ijtimoiy mas’uliyat hissining rivojlanishi ularning o‘quv faoliyati, jamoat ishlari va ijtimoiy
tashabbuslarda ishtirok etishiga ma’naviy asos yaratadi. Shu bilan birga, ijtimoiy faollikni fagat tashqi e’tirof
yoki shaxsiy mavqgega erishish bilan bog‘lash etarli emas. Uning mazmunida jamiyat uchun foydali faoliyatni
anglash va umumiy magsadlarga hissa gqo‘shish ham mujassam bo'lishi lozim.

“Bizni hamisha o‘ylantirib keladigan muhim bir masala - bu yoshlarimizning odob-axloqi, yurish-turishi,
bir so‘z bilan aytganda, dunyogarashi bilan bog’lig. Bugun zamon shiddat bilan o‘zgaryapti. Bu o‘zgarishlarni
hammadan ham ko‘proq his etadigan kim - yoshlar. Mayli, yoshlar o'z davrining talablari bilan uyg’un bo‘lsin.
Lekin ayni paytda o‘zligini ham unutmasin. Biz kimmiz, qanday ulug’ zotlarning avlodimiz, degan da’vat ularning
galbida doimo aks-sado berib, o‘zligiga sodiq golishga undab tursin. Bunga nimaning hisobidan erishamiz?
Tarbiya, tarbiya va faqgat tarbiya hisobidan”, - Sh.Mirziyoyevning yoshlar tarbiyasi va dunyoqarashiga doir fikrlari
ham yosh avlodda ma’naviy gadriyatlarni shakllantirish masalasining dolzarbligini ko‘rsatadi .

Talabaning tashqi faolligi ko‘p jihatdan ichki psixologik holatiga, vogea-hodisalarni ganday baholashiga va
ularga munosabat bildirishiga bog'lig. ljtimoiy faoliyatni amalga oshirishda talabaning ushbu faoliyatning o‘zi va
jamiyat uchun ahamiyatini anglab etishi muhimdir.

O‘zini-o‘zi hurmat gilish va o‘ziga ishonch talabaning o‘z imkoniyatlarini namoyon etishiga ta’sir ko‘rsatishi
mumkin. Oz kuchiga ishongan talaba o‘zidagi kamchiliklarni tan olishdan yoki xato gilishdan ortigcha

go‘rgmasdan, belgilangan maqgsad sari intilishi ehtimoli yuqori. Aksincha, o‘zini past baholash va xatolardan
kuchli xavotirlanish uning ijtimoiy tashabbuslarini cheklashi mumkin.

Emotsional barqgarorlik ham ijtimoiy faollik bilan bog‘liq omillardan biridir. Hissiy jihatdan barqaror talaba
boshqalarning fikrini vazminroq gabul gilishi va giyin vaziyatlarda faoliyatini davom ettirishi mumkin. Emotsional
begarorlik esa ayrim hollarda xavotirning ortishiga va ijtimoiy vaziyatlardan chetlashishga olib kelishi mumkin.
Biroq bu munosabatlarni har bir talaba uchun bir xil deb qabul qgilmaslik, individual farglarni ham hisobga olish
lozim.

Talabalarda ijtimoiy faollikni rivojlantiruvchi muhim omillardan yana biri nazorat lokusidir. Nazorat lokusi
shaxsning hayotida yuz beradigan vogealar va ularning natijalariga qay darajada ta’sir ko‘rsata olishiga oid
e’tiqodlari bilan bog'liq tushunchadir &I,

Talaba o'z faoliyatining natijalari ko‘p jihatdan o'z qarorlari, sa’y-harakatlari va mas’uliyatiga ham
bog'ligligini anglaganda, tashabbus ko‘rsatish va belgilangan vazifalarni bajarishga intilishi mumkin. Bunda
tashqi sharoitlarning ham ahamiyati borligini e’tibordan chetda qoldirmaslik lozim.

litimoiy kompetentlik talabaning boshqa insonlar bilan samarali munosabat o‘rnatishi, ijtimoiy vaziyatlarni
tushunishi va hamkorlik gilishi bilan tavsiflanadi. Shaxsiy samaradorlik esa mavjud imkoniyat va qobiliyatlardan
magsadli foydalanish bilan bog‘lig.

Talabalarning shaxslararo kommunikatsiyasini rivojlantirish, ijtimoiy tajribasini kengaytirish va turli jamoaviy
faoliyatlarda qatnashishiga sharoit yaratish ushbu sifatlarning namoyon bo'lishiga ko‘maklashishi mumkin.
Tashqi sharoitlar talabaning ichki motivlari, e’tigodlari va individual xususiyatlari bilan o‘zaro ta’sirga kirish-
ganida ijtimoiy faollikning yuzaga chigishi uchun qulay zamin shakllanadi.

Talabaning tanlagan kasbiga nisbatan ijobiy munosabati ham ijtimoiy faollikning muhim motivlaridan biridir.
Oliy ta’limda o‘qish davrida talaba o'z kasbining etuk mutaxassisi bo‘lish va jamiyatda munosib o‘rin egallashga
intiladi. Shu magsadda u ilmiy to‘garaklar, loyihalar, tanlovlar va jamoat ishlarida ishtirok etishi mumkin. Bunday
faoliyatlar talabaga o‘z bilim va qobiliyatlarini sinab ko‘rish, jamoada ishlash tajribasini oshirish hamda kasbiy
istigbolini aniglashtirish imkonini, o'z faoliyati natijalarini muntazam tahlil gilish esa maqgsadlarini gayta ko‘rib
chigish va o'z ustida ishlashga imkonini beradi.

Talabaning ijtimoiy faolligi fagat individual psixologik xususiyatlar bilan belgilanmaydi. Ta’lim muassasasi-
dagi psixologik muhit, pedagoglarning munosabati, tengdoshlar ko‘magi va tashabbuslarni amalga oshirish
imkoniyatlari ham muhim. Sog‘lom psixologik muhit hamda qulay pedagogik sharoitlar talabalarning ijtimoiy
faoliyatda ishtirok etishi uchun zamin yaratadi.

Talabalarda ijtimoiy faollik ko‘nikmalarini shakllantirishga doir nazariy qgarashlar ushbu hodisaning
murakkab va ko‘p komponentli xususiyatga ega ekanini ko‘rsatadi. N.B.Yuldasheva, A.A.Kratko, S.L.Koma-
rova va A.V.Mudrik gqarashlarida ijtimoiy faollik shaxsning jamiyat bilan munosabatlari, ijtimoiy imkoniyatlardan
foydalanishi va ijtimoiy hayotda ishtirok etishi bilan bog‘lanadi % 4 5 8. Mazkur yondashuvlarni umumlashtirish
ijtimoiy faollikni fagat tashqi harakatlar yig‘indisi sifatida emas, balki shaxsning ichki xususiyatlari va ijtimoiy
munosabatlari bilan bog‘liq jarayon sifatida ko'rib chigish imkonini beradi.

Kognitiv rivojlanish, gadriyatlar, refleksiya, emotsional bargarorlik, nazorat lokusi, ijtimoiy kompetentlik va
kasbiy motivatsiya o‘zaro bir-biriga bog‘liq omillar sifatida qaraladi. Masalan, talabaning tashabbus ko‘rsatish
istagi uning o‘ziga bo‘lgan ishonchi va faoliyat natijasiga ta’sir ko‘rsata olishiga bo‘lgan ishonchi bilan bog'liq
bo‘lishi mumkin. Biroq tashabbusning real faoliyatga aylanishi uchun ijtimoiy qo‘llab-quvvatlash va tegishli
imkoniyatlar ham talab etiladi. Shu nugtai nazardan, talabalarda ijtimoiy faollikni rivojlantirishga qaratilgan
pedagogik faoliyat bir vagtning o‘zida shaxsiy va ijtimoiy omillarni hisobga olishi magsadga muvofiq. Jumladan,
jamoaviy loyihalar, talabalar tashabbuslarini qo‘llab-quvvatlash, ilmiy to‘garaklar, ijtimoiy tadbirlar, hamkorlikka
asoslangan topshiriglar va refleksiv mashg‘ulotlar talabalar ijtimoiy faolligini rivojlantirishga sabab bo‘ladi.

Talabalarda ijtimoiy faollik ko‘nikmalarini shakllantirish shaxsning psixologik rivojlanishi, ijtimoiy muhitga
moslashuvi va jamiyat hayotida ishtirok etishi bilan bog‘liq murakkab jarayondir. ljtimoiy faollikni fagat tashqi
xatti-harakatlar orgali emas, balki shaxsning motivatsion, kognitiv, gadriyatga oid, emotsional va ijtimoiy xusu-
siyatlari bilan birgalikda o‘rganish zarur.

litimoiy faollik talabaning jamiyat manfaatlarini anglashida, tashabbus ko‘rsatishida, mas’uliyat bilan

harakat qilishida va ijtimoiy munosabatlarda ishtirok etishida namoyon bo‘ladi. Bilim, tanqidiy fikrlash, ijtimoiy
intellekt va o'z faoliyatini tahlil gilish talabaning ijtimoiy vaziyatlarda ongli garorlar gabul qilishiga zamin yaratadi.

Talabalarda ijtimoiy faollik ko'nikmalarini shakllantirishga garatilgan chora-tadbirlar shaxsning individual-

psixologik xususiyatlari va ta’lim muassasasidagi ijtimoiy-pedagogik sharoitlarni uyg‘un tarzda hisobga olishi
lozim.

Foydalanilgan adabiyotlar ro‘yxati:

1.
2.

3.

